
GOUVÈNÈ CUOMO ANONSE REZILTA PATENARYA ETA-LOKAL NAN REKOUVREMAN $1,9 MILYON 

DOLA NAN FON ASIRANS CHOMAJ YO VÒLÈ NAN ANE 2012.  

 

Jodi a, Gouvènè Andrew M. Cuomo te anonse patenarya ant Depatman Travay (DOL) Eta New York ak 

plizyè Biwo Pwokirè Distri Eta pral trennen moun nan lajistis pou dosye fwod Asirans Chomaj (UI) ki 

retounen prèske $1,9 milyon dola nan Fon Fidisyè UI nan ane 2012.  

 

Biwo Ankèt Espesyal Depatman Travay ap mennen ankèt sou fwod kont Fin Fidisyè UI eta a. Ane pase, 

yo te voye 771 ka yo pou pouswit kriminèl nan lajistis. 

 

Gouvènè Cuomo di konsa, “Fin asirans chomaj lakòz anpil depans pou biznis onèt yo, epi li menase 

avantaj travayè ki depannde rezo sekirite enpòtan sa a. Nou ta dwe trennen moun nan lajistis pou 

aktivite kriminèl konsa nan dènye limit lalwa prevwa, epi mwen bat bravo pou patnè k ap pouswiv dosye 

sa yo pou yo bay èd enpòtan pou retounen lajan yo vòlè a nan Fon Fidisyè Asirans Chomaj.” 

 

Biwo Pwokirè Distri a ki te retounen pifò lajan an nan ane 2012 se te: Orange County, ki te remèt 

$178.033 dola; Kote Queens, ki te remèt $153.587 dola; epi Konte Monroe, ki te remèt $134.724 dola. 

 

10 Konte prensipal New York nan Lajan yo Remèt 

ORANGE $178.033,00 dola 

QUEENS $153,587.50 dola 

MONROE $134.723,77 dola 

ERIE $132.053,43 dola 

ALBANY $121.943,66 dola 



 

Haitian Creole 

BRONX $103.368,33 dola 

DUTCHESS $99.418,02 dola 

SCHENECTADY $87.731,60 dola 

ULSTER $82.635,12 dola 

ONONDAGA $76.164,79 dola 

 

Manm Komisyon Travay, Peter M. Rivera, di konsa, “Yon melanj anketè ki resevwa anpil fòmasyon, 

sistèm enfòmatik ki sofistike ak patenarya avèk pwokirè prensipal yo vle di y ap kenbe moun ki vòlè 

avantaj yo pa gen dwa pou resevwa. Krim sa yo se krim san viktim epi mwen bat bravo pou tout moun ki 

patisipe nan mennen ankèt sou moun yo ak nan trennen yo nan lajistis.” 

 

Pwokirè Distri Konte Orange, Francis D. Phillips II, di konsa, “Pouswit 42 rekòmandasyon kriminèl yo nan 

lajistis avèk siksè nan Depatman Travay pwouve kolaborasyon ant ajans yo bay bon rezilta. Mwen fyè 

pou travay Inite Ankèt Espesyal mwen an, ansanm avèk anketè nan DOL, ki te fè vin genyen plis pase 30 

kondanasyon kriminèl moun ki te vòlè lajan kontribiyab yo nan Konte Orange ak Eta New York.” 

 

Pwokirè Distri Konte Queens Richard A. Brown di konsa, “Nan klima ekonomik difisil jodi a, avantaj 

asirans chomaj se yon asirans pou anpil Nouyòkè. Moun ki aplike avèk fwod pou resevwa avantaj 

chomaj se moun k ap twonpe travayè ki nan chomaj toutbon, epi k ap ogmante tarif asirans patwon yo 

ap peye. Aksyon yo ap vyole konfyans yon pwoteksyon enpòtan nan espas travay ki te kreye pou bay 

avantaj pou tout travayè yo. Mwen kontan pou travay avèk Gouvènè Cuomo ak Depatman Travay nan 

pouswiv moun ki twonpe eta a nan lajistis ak nan rekouvreman lajan sa a ki trè nesesè a.” 

 

Pwokirè Distri Konte Monroe, Sandra Doorley, di konsa, “Avèk krim vyolan ki domine aktyalite a, li fasil 

pou bliye anpil milyon dola yo vòlè chak ane nan lajan kontribiyab New York yo sou fòm reklamasyon 

asirans avèk fwod. Nan dènye ane a, mwen te kreye yon Biwo Krim Ekonomik espesyal pou pwoteje 

kontribiyab yo kont abi sa a epi pou fè kriminèl yo pote responsablite yo, eli sa te yon kokennchenn 

siksè. Mwen kwè mwen pale pou kontribiyab ki toupatou nan eta a lè mwen di Gouvènè Cuomo mèsi 

poutèt li finanse pwogram enpòtan ki nesesè pou jwenn lajan sa a ki pèdi a.” 

 

Pwokirè Distri Konte Albany, David Soares, di konsa, “Moun ki fè fwod nan konpansasyon travayè fè li 

vin pi di pou moun onèt yo jwenn avantaj legal, pandan y ap ogmante depans yo pou biznis legal yo. N 

ap kontinye idantifye pratik fwod sa yo epi n ap pouswiv ka chomaj yo avèk fòs pou pa kite yo eksplwate 

lajan taks nou an. Pou moun tankou ou k ap touche avantaj nan moman an san ou pa gen dwa pou sa, n 

ap frape pòt ou nan yon ti tan.” 

Jiska prezan pou ane sa a, Konte Monroe se Biwo Pwokirè Distri prensipal ki gen akize kriminèl lajistis 

kondane apre pouswit Pwokirè Distri Konte Monroe te fè nan lajistis pou rekipere $92.081 dola. 

 

Pwokirè yo mande souvan pou tribinal la egzije pou moun nan remèt lajan li vòlè a ba DOL apre yon 

kondanasyon. Avantaj moun nan vòlè a retounen nan Fon Fidisyè UI pou ede travayè ki pèdi djòb yo san 

se pa fòt yo. Lè yo remèt lajan yo vòlè a sa anpeche lòt depans ogmante tou pou patwon yo akòz 

mwayen Fon Fidisyè a pou peye avantaj yo.  

 

Se patwon ki toupatou nan New York ki finanse Fon Fidisyè a. Lè yo fòse peye Lajan an akòz yon 

reklamasyon ki gen fwod, patwon yo gen pou peye plis lajan, epi sa vle di konsomatè yo ap peye plis 

lajan tou. 

 

Eta New York ap opere youn nan pi gwo sistèm UI nan peyi a. Nan ane 2012, Eta New York te peye 

prèske $7,1 milya dola antou nan avantaj UI pou 1,13 milyon moun. Nan moman resesyon an t ap frape 

pi fò nan ane 2009, eta a te peye $9,2 milya dola nan peman UI pou 1,2 milyon moun.  

 

Ane pase, Depatman Travay Etazini ak Biwo Etazini pou Jesyon ak Bidjè te chwazi Eta New York pou 

kreye yon Sant Onètete Ekselans. New York te resevwa $15 milyon dola pou dirije gwoup refleksyon 

inovasyon sa a ki gen misyon pou amelyore onètete UI ak efò prevansyon fwod ak kolaborasyon 

toupatou nan nasyon an. Kounye a, New York se yon laboratwa pou inovasyon pou idantifye, devlope 

ak/oswa dirije nouvo estrateji ak zouti pou batay kont peman ki pa kòrèk ak fwod nan yon nivo 

nasyonal. 

 

Nenpòt moun ki gen enfòmasyon sou fwod nan UI ta dwe rele liy dirèk gratis Depatman Travay pou 

fwod nan nimewo (888) 598-2077. 

